Nafarroako Parlamentuko Mahaiak, 2013ko apirilaren 29an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Maiorga Ramírez Erro jaunak aurkeztutako galdera, Nafarroako Gobernuak Espainiako Gobernuarekin urte honetarako berezko defizit-mugei buruz negozitzearen gainekoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2013ko apirilaren 29an

Lehendakaria: Alberto Catalán Higueras

GALDERAREN TESTUA

Bildu Nafarroa parlamentu-taldeko foru parlamentari Maiorga Ramírez Errok, Legebiltzarreko Erregelamenduan ezarritakoaren babesean, ondoko galdera aurkeztu du, Nafarroako Gobernuak idatziz erantzun dezan:

Parlamentari honek ondokoa jakin nahi du Nafarroako Gobernuak Espainiako Gobernuarekin ekitaldi honetarako defizit-muga propioak negoziatzeari dagokionez:

1. Nafarroako Gobernuak zer defizit-helburu propio defendatuko ditu Estatuaren aurrean?

2. Helburu hori lortzeak zer ondorio izanen luke oraingo aurrekontuaren kudeaketan?

3. Zer negoziazio-prozesu ezarri da?

4. Zertan da negoziazio prozesu hori?

5. Nork osatzen du erakunde bakoitzaren ordezkaritza negoziazioetan?

Iruñean, 2013ko apirilaren 25ean

Foru parlamentaria: Maiorga Ramírez Erro

